
SKRIFBELEID

1. ALGEMEEN

By Laerskool Jan van Riebeeck (“die Skool”) poog ons dat leerders die geleentheid
gegun word om hulself te wees, maar dit is ook ons verantwoordelikheid as Skool
om die nodige uitdagings te skep indien ons weet dat dit in die belang van die Skool
se leerders is.

2. AGTERGROND

Navorsing bewys dat die gebruik van kursiewe/lopende skrif baie voordele vir
leerders inhou. Die volgende beleid word dus by die Skool gevolg:

Voordele van lopende skrif:

e Verbetering van fyn motoriese vaardighede;

« Bevordering van heel-brein ontwikkeling. Breinsinapse tussen die linker- en
regterbrein (hemisfere) word gestimuleer en gereguleer om samewerking
tussen die twee hemisfere te verhoog;

« Kognitiewe ontwikkeling deurdat denkvaardighede,taal en geheue verbeter;

« Bykomende breinstimulasie aangesien meer neurologiese bane betrek en
gevorm word;

o Langtermynvaardighede ontwikkel waartydens die leerder verskeie skrifvorme

kan lees en interpreteer en nie net dokumente op ‘n rekenaar nie;

Skryfspoed verbeter en letterverwarring en -omkerings verminder;

Uitskakeling van spasiefoute tydens spel van woorde;

Makliker leesbaar;

Leerders met dyslexia en dysgraphia herken letters makliker, vergemaklik

lees en verbeter skryfspoed.

3. WANNEER WORD LOPENDE SKRIF IN DIE SKOOL AANGEMOEDIG

3.1 Vanaf graad 3 se tweede semester tot aan die einde van graad 5 word
leerders sover moontlik aangemoedig om in lopende skrif te skryf. Dit gee aan
hierdie ouderdomsgroep die geleentheid om kursiewe skrif heeltemal onder
die knie te kry, aangesien daar meer tyd binne die klaskamer beskikbaar is.

- ___________________________________________________________________________________________|

3.2

4.2

4.3

Leerders in graad 6 en 7 het genoeg tyd gehad om hierdie nuwe vaardigheid
in te oefen en daarom kan hulle ‘n keuse uitoefen van watter skrif vir hulle die
gemaklikste is.

WANNEER GEBRUIK ONS NIE LOPENDE SKRIF BY DIE SKOOL NIE

Kreatiewe skryfwerk vereis dat leerders met enige skrif, in enige kleur op
enige manier mag skryf;.

In individuele gevalle waar leerders sekere spesifieke leerhindernisse/uitvalle
toon;

En tydens Gr.3-toetse op Vrydae omdat dit te veel tyd in beslag neem.

